


Ա Մ Փ Ո Փ Ա Թ Ե Ր Թ
ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ԱՆՇԱՐԺ ԳՈՒՅՔ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ

	1.ՀՀ ֆինանսների նախարարություն
	09․07․2025թ․

	
	N 01/9/12549-2025

	Ձեր 22.05.2025թ․ N ԴԽ//17124-2025 գրությամբ ներկայացված «Անշարժ գույք ամրացնելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
Համաձայն Նախագծի հիմնավորման, նկատի ունենալով հողամասի ըստ գործառնական նշանակության անտառային հանդիսանալը, առաջարկվում է հողամասն ամրացնել ՀՀ շրջակա միջավայրի նախարարությանը (Նախարարություն): Մինչդեռ Նախագծի շրջանակներում բացահայտված չէ Նախարարությանն ամրացվող տարածքի հետագա օգտագործման նպատակը և վերջինիս պահպանության կազմակերպումը (ում կողմից և ինչ միջոցների հաշվին):  

	Ընդունվել է ի գիտություն, Նախագիծը խմբագրվել է որով նախատեսվում է հողամասներն անհատույց օգտագործման իրավունքով ամրացնել «Հայանտառ» ՊՈԱԿ-ին։

	2. ՀՀ Կադաստրի կոմիտե
	22.05.2025թ.

	
	N ՍԹ/10654-2025

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի մայիսի 22-ի N ԴԽ//17124-2025 գրությունը՝ հայտնում ենք, որ «Անշարժ գույք ամրացնելու մասին» ՀՀ կառավարության որոշման նախագծի վերաբերյալ առաջարկություններ չունենք:


	Ընդունվել է ի գիտություն։ 

	             3․ ՀՀ գլխավոր դատախազություն
	03․07․2025թ․

	[bookmark: _Hlk173245662]
	N 02/20․4/11424-2025

	Ի պատասխան ՏԿԵ նախարարի 2025 թվականի
մայիսի 22-ի թիվ ԴԽ//17124-2025 գրության


ՀՀ գլխավոր դատախազությունում ուսումնասիրվել է «Անշարժ գույք ամրացնելու մասին» ՀՀ կառավարության որոշման նախագիծը (այսուհետ՝ Նախագիծ)։
Նախագծի վերաբերյալ դիտողություններ և առաջարկություններ առկա չեն:


	Ընդունվել է ի գիտություն: 
 

	4․ ՀՀ շրջակա միջավայրի նախարարություն
	04․07․2025թ․

	
	N 1/31․5/6100-2025

	         Ի պատասխան Ձեր 2025 թվականի մայիսի 22-ի NԴԽ//17124 գրության՝ տրամադրում եմ շրջակա միջավայրի նախարարության առաջարկությունները և դիտողությունները «Անշարժ գույք ամրացնելու մասին» Կառավարության որոշման նախագծի վերաբերյալ։ 
	Առդիր` 1 թերթ:

Առաջարկություններ և դիտողություններ «Անշարժ գույք ամրացնելու մասին» Կառավարության որոշման նախագծի վերաբերյալ

      Համաձայն 2002 թվականի հուլիսի 25-ի «Հայանտառ» պետական ոչ առևտրային կազմակերպություն ստեղծելու մասին  ՀՀ կառավարության N1054-Ն որոշման դ) ենթակետի՝ «Հայանտառ» պետական ոչ առևտրային կազմակերպությանն անհատույց օգտագործման իրավունքով ամրացվում են վերակազմակերպված «Հայանտառ» փակ բաժնետիրական ընկերության տնօրինության` Հայաստանի Հանրապետության անտառային ֆոնդի 369377 հեկտար տարածքը` ըստ անտառաշինական նախագծերի:      
Սույն որոշումն ընդունելուց հետո շրջակա միջավայրի  նախարարությունը պետք է հողամասի նկատմամբ գրանցի անհատույց օգտագործման իր իրավունքը, որից հետո Հայաստանի Հանրապետության անունից շրջակա միջավայրի նախարարության «Հայանտառ» ՊՈԱԿ-ի հետ (այսուհետ՝ ՊՈԱԿ) կնքի անհատույց օգտագործման պայմանագիր: Արդյունքում անհրաժեշտություն է առաջանալու ընդունել ևս մեկ ՀՀ կառավարության որոշում՝ համապատասխան հողատարածքը ՊՈԱԿ-ին ամրացնելու համար: 
Հաշվի առնելով վերոգրյալը՝ առավել արդյունավետ է համապատասխան հողամասը ՀՀ կառավարության որոշմամբ ամրացնել ՊՈԱԿ-ին:
Հիմք ընդունելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասն՝ առաջարկում եմ.
· որոշման նախագծի 1-ին կետը փոխարինել նոր կետով և այն շարադրել հետևյալ խմբագրությամբ.
      «1. Հայաստանի Հանրապետության սեփականությունը հանդիսացող Երևան, Նորք-Մարաշ Գ. Հովսեփյան փողոց հարող տարածք հասցեում գտնվող 1,687 հա մակերեսով  հողամասի նպատակային նշանակությունը՝ «բնակավայրերի», գործառնական նշանակությունը՝ «հասարակական կառուցապատման» նշանակության հողամասի կատեգորիայից  փոխարինել «անտառի» նշանակության հողերի կատեգորիա»:
· որոշման նախագծի 2-րդ կետը շարադրել հետևյալ խմբագրությամբ.
      «2.Հայաստանի Հանրապետության սեփականությունը հանդիսացող Երևան, Նորք-Մարաշ Գ. Հովսեփյան փողոց հարող տարածք հասցեում գտնվող 1,687 հա մակերեսով հողամասը սեփականության վկայական՝ N16052025-01-0292, այսուհետ՝ անշարժ գույք ամրացնել Հայաստանի Հանրապետության շրջակա միջավայրի  նախարարության «Հայանտառ» պետական ոչ առևտրային կազմակերպությանը»։
     Ելնելով վերոնշյալ առաջարկներից, համապատասխանաբար խմբագրել նաև որոշման  նախագծի  3-րդ կետը։ 




	Ընդունվել է մասնակի, կատարվել է համապատասխան փոփոխություն։ Ինչ վերաբերում է Երևան, Նորք-Մարաշ Գ. Հովսեփյան փողոց հարող տարածք հասցեում գտնվող 1,687 հա մակերեսով  հողամասի նպատակային նշանակության փոփոխությանը առաջարկում ենք նշված հարցին անդրադառնալ հողամասը  ՀՀ շրջակա միջավայրի նախարարությանը հանձնելուց հետո։






